	 GWEITHDREFN 

	Teitl: 
	Amddiffyn Oedolion Agored i Niwed 

	Maes Arfer / Busnes: 
	Amddiffyn Pobl Agored i Niwed 

	Yr Adran sy'n Gyfrifol: 
	Diogelu’r Cyhoedd 

	Cyhoeddwyd Gyntaf: 
	20/02/08 
	Cofnod Diwygiadau 

	Adolygwyd Ddiwethaf: 
	18/01/17 
	Mae'r ddogfen hon yn gymwys i gyflogeion: 

	Rhif y Fersiwn: 
	06 
	Prif Gwnstabl 

	CENHADAETH A GWELEDIGAETH HEDDLU DE CYMRU: 

	CADW DE CYMRU'N DDIOGEL
SICRHAU MAI NI YW'R GORAU AM DDEALL AC YMATEB I ANGHENION EIN CYMUNEDAU

	AMCAN GWEITHDREFN HEDDLU DE CYMRU: 

	Rhoi canllawiau i swyddogion ac aelodau o staff er mwyn iddynt ymdrin yn effeithiol ag oedolion agored i niwed.  

	CANLLAWIAU: 

	Mae pob agwedd ar y Canllawiau a'r Weithdrefn hon yn orfodol, felly cyfeiriwch at y Weithdrefn. 
Daeth Deddf Gwasanaethau Cymdeithasol a Llesiant (Cymru) 2014 i rym ar 6 Ebrill 2016. Mae rhan 7 o'r Ddeddf yn ymwneud â diogelu ac mae'n cyflwyno diffiniad o Oedolyn mewn Perygl sy'n disodli'r diffiniad o Oedolyn Agored i Niwed. Diwygiwyd hyn yn y canllawiau. 
Er bod Llywodraeth Cymru wedi llunio canllawiau cychwynnol i ategu'r Ddeddf, cyhoeddir canllawiau pellach maes o law. Caiff adolygiadau o bolisïau a gweithdrefnau cysylltiedig hefyd eu cynnal o dan arweiniad Llywodraeth Cymru a'u cyhoeddi ar ôl iddynt gael eu cwblhau. 
O ganlyniad, caiff y ddogfen ganllaw hon ei diweddaru pan gaiff deunydd ychwanegol ei gyhoeddi gan Lywodraeth Cymru felly bydd yn destun newidiadau. Bydd y wybodaeth a gynhwysir o fewn y dolenni i wefannau allanol hefyd yn destun newidiadau yn unol â'r Ddeddf. Gellir dod o hyd i'r wybodaeth ddiweddaraf gan Lywodraeth Cymru drwy ddilyn y ddolen i wefan Llywodraeth Cymru 

	ASESIAD RISG CYFFREDINOL: 

	“Nid oes angen asesiad Iechyd a Diogelwch” 

	GWEITHDREFN: 

	I gael rhagor o wybodaeth, darllenwch; 
· Llawlyfr Amddiffyn Oedolion Agored i Niwed. 
Adroddiad Cychwynnol 

	Bydd y pwynt cyswllt cyntaf yn pennu dosbarthiad digwyddiad a lefel briodol o ymateb. Bydd staff y Ganolfan Gwasanaethau Cyhoeddus yn defnyddio dull gweithredu 'THRIVE' fel adnodd asesu risg mewn perthynas â phob cais i asesu risg. 
Lle bydd y Ganolfan Gwasanaethau Cyhoeddus yn gofyn i swyddog ymateb i ddigwyddiad sy'n ymwneud ag Oedolyn Agored i Niwed, bydd cyfrifoldeb arni i sicrhau y cynhelir pob archwiliad cudd-wybodaeth perthnasol, y caiff hyn ei gofnodi ar Control Works / NICHE / OEL fel y bo'n briodol ac y caiff y swyddog sy'n ymateb i'r achos ei hysbysu mewn modd amserol. 
Y Swyddog Cyntaf sy'n Ymateb 
Ym mhob achos sy'n ymwneud â phryderon am oedolyn agored i niwed, rhaid i ymateb y swyddog cyntaf gydymffurfio â chamau gweithredu Fast Track.  Dylai swyddogion ddefnyddio'r Model Penderfyniadau Cenedlaethol fel sail ar gyfer penderfynu ar y camau mwyaf priodol i'w cymryd. 
Rhaid i'r unigolion sy'n derbyn y wybodaeth neu'r swyddog cyntaf sy'n mynd i leoliad y digwyddiad gael gafael ar y wybodaeth ganlynol, ei chofnodi a'i dosbarthu (fel y bo'n briodol), gan flaenoriaethu'r wybodaeth yn ôl yr amgylchiadau. Rhaid cofio mai rhestr gyffredinol yw'r rhestr hon ac nad yw'n rhestr gynhwysfawr. 
· lleoliad y digwyddiad a phryd y digwyddodd 
· lleoliad a manylion yr unigolyn a gyflwynodd y wybodaeth ac ym mha rinwedd y mae'n gwneud hynny e.e. cymydog neu aelod o'r teulu 
· natur y digwyddiad neu'r pryder 
· enw a manylion y dioddefwr ac unrhyw bobl eraill berthnasol, gan gynnwys enw (wedi'i sillafu'n gywir), rhyw, dyddiad geni, cyfeiriad cartref, rhifau ffôn a ph'un a ydynt yn ddiogel 
· enw unrhyw bartïon eraill dan sylw, gan gynnwys yr unigolyn yr amheuir iddo gyflawni'r drosedd, ei enw (wedi'i sillafu'n gywir), rhyw, dyddiad geni, cyfeiriad cartref, rhifau ffôn 
· problemau cyfathrebu neu iaith a ph'un a fydd angen cyfieithydd neu ganolwr cofrestredig 
· unrhyw anghenion penodol, er enghraifft, o ran anabledd a/neu iechyd meddwl yr unigolyn dan sylw 
· disgrifiad cychwynnol neu'r hyn a ddigwyddodd yn ôl yr unigolyn a ffoniodd (gan ei gofnodi air am air) 
· manylion meddyg teulu'r oedolyn agored i niwed, os yw'n hysbys 
· unrhyw gysylltiad blaenorol â'r gwasanaethau oedolion ac enw'r gweithiwr cymdeithasol 
· p'un a oes gan yr oedolyn ffôn symudol 
· Dylai'r swyddog gyflwyno ffurflen PPN fel y bo'n briodol 
Ffurflen Hysbysu er mwyn Diogelu'r Cyhoedd (PPN) 
Dogfen rhannu gwybodaeth yw'r PPN sy'n galluogi swyddogion i gofnodi pryderon diogelu pan gânt eu nodi. Lle ceir pryderon o'r fath ar gyfer unrhyw oedolyn agored i niwed, rhaid cwblhau PPN ar RMS NICHE er mwyn i swyddogion gofnodi eu rhesymeg. Ar ôl cwblhau'r ffurflen, dylid ei chyflwyno i PPU yr Uned Reoli Sylfaenol erbyn diwedd y cyfnod dyletswydd, neu o fewn 24 awr o gael gwybod am y digwyddiad, er gwybodaeth ac er mwyn iddynt asesu'r mater.  Wedyn, caiff y wybodaeth hon ei hadolygu gan aelod o staff arbenigol y PPU o fewn yr uned gyfeirio, caiff y risg ei hasesu a gweithredir yn unol â hynny. Lle y bo angen, caiff y PPN ei hanfon at asiantaethau partner er gwybodaeth iddynt ac er mwyn iddynt gymryd camau pellach. 
· Siart Llif Proses PPN 
Rhoi cydsyniad a rhannu gwybodaeth 

	Er y gellir rhannu'r holl wybodaeth sy'n ymwneud â phlant, nid yw hyn yn wir ar gyfer oedolion. 
Rhaid cael cydsyniad ar sail gwybodaeth yr unigolyn agored i niwed er mwyn rhannu gwybodaeth lle bynnag y bo'n bosibl. 
Rhaid i'r swyddog egluro i'r unigolyn agored i niwed y bydd angen cydsyniad er mwyn gallu rhannu'r wybodaeth. 
Rhaid i'r swyddog gofnodi lle y dogfennwyd cydsyniad. 
Lle y gwrthodir cydsyniad neu lle na all yr unigolyn roi cydsyniad, rhaid i'r swyddog gofnodi'r rheswm am hyn. 
Oni roddwyd cydsyniad, ni ellir rhannu'r wybodaeth a gynhwysir ar PPN gydag asiantaethau partner. 
Lle na cheir cydsyniad neu lle na ellir rhoi cydsyniad (er enghraifft, pan na fydd yr unigolyn agored i niwed yn meddu ar y galluedd i gydsynio), gall swyddogion benderfynu rhannu gwybodaeth gyda phartneriaid os bydd angen sylweddol i ddiogelu'r unigolyn hwnnw neu unigolion eraill ac y gellir cyfiawnhau budd cyhoeddus dros wneud hynny. Rhaid gwneud y penderfyniad hwn ar sail achosion unigol, ond nodir isod enghreifftiau lle y byddai hyn yn berthnasol: 
· Cyflawnwyd trosedd ddifrifol a chredir bod perygl o niwed i'r unigolyn agored i niwed neu eraill. 
· Er mwyn atal niwed difrifol i'r unigolyn agored i niwed neu eraill y credir bod perygl o niwed iddynt. 
· Credir y gall yr unigolyn agored i niwed fod o dan ddylanwad amhriodol gan unigolyn arall 
Rôl y Swyddog Ymchwilio i Gam-drin Oedolion 
Rhaid i Swyddogion Ymchwilio i Gam-drin Oedolion ymchwilio i honiadau o gam-drin lle y diffinnir bod y dioddefwr yn 'Oedolyn Agored i Niwed' yn unol â Gweithdrefnau Amddiffyn Oedolion De Cymru. 
Ni ddylai'r ffaith nad yw swyddog sy'n ymateb i ddigwyddiad wedi'i hyfforddi i gyfweld ag oedolion agored i niwed atal y swyddog hwnnw rhag siarad â'r unigolyn hwnnw, os bydd angen, er mwyn cael disgrifiad cryno o'r hyn a ddigwyddodd a phwy oedd yn gyfrifol neu'n bresennol fel arall. Y rheswm am hyn yw bod y wybodaeth hon yn aml yn angenrheidiol o'r cychwyn cyntaf, er mwyn llywio penderfyniadau mewn perthynas ag agweddau ar yr ymchwiliad, megis archwiliadau fforensig, nodi tystion ac arestio unrhyw droseddwyr posibl. 
Atgyfeiriadau Amddiffyn Oedolion Agored i Niwed (POVA) 
Ym mhob achos, bydd staff yn sicrhau bod y mesurau priodol wedi'u rhoi ar waith i ddiogelu'r dioddefwr ac unrhyw unigolion eraill agored i niwed sy'n gysylltiedig â'r achos. 
Ymdrinnir ag atgyfeiriadau Amddiffyn Oedolion Agored i Niwed (POVA) yn unol â Pholisi a Gweithdrefnau Interim Cymru ar gyfer Amddiffyn Oedolion Hawdd eu Niweidio rhag Cael eu Cam-drin (Ionawr 2013). Gellir gweld y ddogfen hon drwy ddilyn y ddolen ganlynol Asiantaeth Gwella'r Gwasanaethau Cymdeithasol 
Mae'r ddolen ganlynol yn rhoi Canllaw Cryno i Broses POVA i swyddogion ac aelodau o staff yr heddlu. 
Rhaid hefyd cynnal ymchwiliadau yn unol â Chanllawiau'r Asiantaeth Genedlaethol Gwella Plismona ar Ddiogelu ac Ymchwilio i Achosion o Gam-drin Oedolion Agored i Niwed 2012

	Rhaid cofnodi pob cofnod sy'n gysylltiedig â POVA ar Niche ar yr OEL gan ddefnyddio'r codau priodol ar y gwymplen. Gellir cael canllawiau pellach ar hyn yn Nogfen Rheoli Niche ar gyfer Digwyddiadau sy'n ymwneud ag Oedolion Agored i Niwed 
Mae'r ddolen ganlynol yn cynnig canllaw i'r broses i'w dilyn pan geir Cofnodion Amddiffyn Oedolion 
Dogfennau POVA 
Gellir dod o hyd i ffurflen VA1 ar Niche o dan y ffurflenni diogelu'r cyhoedd o fewn tab digwyddiadau/adroddiadau'r unigolyn. 
· Mae VA1 a'r Siart Llif Diogelu yn cynnig canllaw aml-asiantaeth i gyflwyno a rhannu ffurflen VA1. 
Gellir dod o hyd i'r ffurflenni eraill a ddefnyddir fel rhan o broses POVA ym Mholisi a Gweithdrefnau Interim Cymru ar gyfer Amddiffyn Oedolion Hawdd eu Niweidio rhag Cael eu Cam-drin. 
Isod ceir rhai dolenni uniongyrchol i ffurflenni a chanllawiau a all fod o ddefnydd i staff. 
· Ffurflen Penderfyniadau'r Heddlu 
· Canllawiau Trothwy POVA De Cymru 
· Siart llif ar gyfer Amddiffyn Oedolion Agored i Niwed - Canllaw i'r broses sydd hefyd wedi'i gynnwys yng Nghanllawiau Trothwy POVA De Cymru a Pholisi a Gweithdrefnau Cymru ar gyfer Amddiffyn Oedolion Hawdd eu Niweidio rhag Cael eu Cam-drin. 
Rheoli Niche 
Creu Digwyddiad 
Ar ôl cael atgyfeiriad POVA VA1, dylai staff yn y PPU greu digwyddiad fel yr amlinellir yn Nogfen Rheoli Niche ar gyfer Digwyddiadau sy'n ymwneud ag Oedolion Agored i Niwed 
Baneri a Marcwyr 
Mae cyfrifoldeb ar bob aelod o staff i sicrhau y gosodir baneri a marcwyr priodol ar unigolyn ac ar ei gyfeiriad os yw'n briodol. Bydd y Canllawiau ar Faneri a Marcwyr ar gyfer Oedolion mewn Perygl o gymorth yn hyn o beth. Gall hefyd fod yn briodol defnyddio baneri cam-drin domestig. Bydd y Canllawiau ar Faneri a Marcwyr Cam-drin Domestig o gymorth yn hyn o beth. 
Adolygiadau Ymarfer Oedolion 
Cyhoeddir Canllawiau ar Adolygiadau Ymarfer Oedolion o dan y Codau Ymarfer a'r Canllawiau Statudol ar gyfer y Ddeddf Gwasanaethau Cymdeithasol a Llesiant (Cymru). Er mwyn gweld y canllawiau hyn, dilynwch y ddolen i Gweithio Gyda'n Gilydd i Ddiogelu Pobl Cyfrol 3 - Adolygiadau Ymarfer Oedolion ar wefan Llywodraeth Cymru. 
· Gweithio Gyda'n Gilydd i Ddiogelu Pobl Cyfrol 2 - Adolygiadau Ymarfer Plant 
· Gweithio Gyda'n Gilydd i Ddiogelu Pobl Cyfrol 3 - Adolygiadau Ymarfer Oedolion 

	DEDDFWRIAETH A RHEOLIADAU: 

	· Deddf Gwasanaethau Cymdeithasol a Llesiant (Cymru) 2014 
· Canllawiau'r CPS ar Erlyn Troseddau yn erbyn Pobl Hŷn 
Deddf Galluedd Meddyliol 2005 / 
https://docmanager.pnld.co.uk/content/S932.htm 
S44 MCA 2005 – Camdriniaeth neu Esgeulustod Bwriadol  - https://docmanager.pnld.co.uk/content/XM0018527.htm 
A127 Y Ddeddf Iechyd Meddwl – Cam-drin Cleifion mewn Ysbyty neu Gartref Nyrsio - https://docmanager.pnld.co.uk/content/xm0006314.htm 
Deddf Cyfiawnder Troseddol a'r Llysoedd 2015 – Camdriniaeth gan Weithwyr Gofal/Darparwr Gofal - https://docmanager.pnld.co.uk/content/S2420.htm 

	DEUNYDD CYFEIRIO: 

	· Llawlyfr Amddiffyn Oedolion Agored i Niwed 
· APA y Coleg Plismona Ymchwiliadau Mawr a Diogelu'r Cyhoedd 


